
“Bartzelonarrek oso ondo tratatu 
naute beti, ondoegi batzuetan!”

Zergatik joan zinen Ermutik?
Donostiako kontserbatorioan Musika ikasketak bu-
katu nituenean, oraindik ez zen Musikene existitzen 
(Euskal Herriko Goi-Mailako Musika Ikastegia), eta 
mugitu egin behar izan nintzen nire ikasketekin jarrai-
tu ahal izateko. Baionan egon nintzen ikasten eta gero 
Alemaniara joan nintzen masterra egitera ia 4 urtez, 
nik nahi nuen irakaslearekin, Carlslbergera. Oboe eta 
ganbera-musika ikasketak egin nituen. 
Non bizi zara orain?
Orain Bartzelonan bizi naiz. Carlsbergeko ikasketak 
amaitu ostean etorri nintzen, Akademiako orkestran 
plaza bat lortu nuelako bi urtetarako. Bi urte horiek 
igaro zirenean, nire zirkulua eginda nuen eta beste 

orkestra batzuetatik deitzen hasi ziren, beraz hemen 
geratu nintzen.
Nola imajinatzen zenuen Bartzelona?
Ez nuen aurreiritzirik. Ikasketak bukatu eta gero, hona 
etortzeko aukera izan nuelako etorri nintzen. Alema-
niako giroa ez zen nire gustukoa eta, nahiz eta lan es-
kaintzak jaso, beste giro bat nahiago nuen.
Zerbaitek harritu zintuen bertara heldu zinenean?

Roberto Ordax  • Bartzelona

Testua NAHIA RUIZ ALBIZURI

Roberto Ordax musikari ermuarra Bartzelonan bizi da 2007tik. Bertara joan baino lehen, Baionan eta 
Alemanian egon zen ikasten, baina hango giroa ez zitzaion asko gustatzen, eta egin beharrekoak 
bukatutakoan, Bartzelonara joan zen, hango akademia batean bi urtetarako beka lortu eta gero.

"Gauza gozoak jateko kultura 
handia dute, eta tipikoak dira San 
Juanetako opilak eta Panelletsak"

Bartzelonan ez dago ezer harritu zaitzakeenik, ez da 
hain ezberdina. Tenperatura beroagoa da eta janaria, 
ezberdina izan arren, oso gozoa da.
Zein da bertako janari tipiko bat?
Euskal Herrian bezala, asko daude. Gauza gozoak 
jateko kultura handia dute, eta San Juanetako opila, 
esaterako, garai honetakoa da, eta jendeak asko goza-
tzen du harekin. Panelletsak ere ohikoak dira. 
Zer moduz katalanarekin?
Justu orain egin dut katalaneko C1 azterketa, nahiz 
eta badudan hizkuntza-trebakuntzarako ikastaroa, 
lanerako balioko dit. 
Zer botatzen duzu faltan?
Gauza asko. Kuadrilla, adibidez. Hemen baditut la-
gunak, baina askotan oso zaila da haiekin geratzea: 
batek kontzertua duela, besteak ez… eta hiri handi 
batean egoteak ere zaildu egiten du lagunak ikustea. 
Ez da Ermuan bezala: han, tabernara jaitsi eta norbait  

topatzen duzu beti. Horrez gain familia ere botatzen 
dut faltan, familia osoa dut Euskal Herrian-eta.
Nolakoa da bertako jendea?
Gehien harritzen nauena da oso jende edukatua dela. 
Agian nire zirkuluan bakarrik gertatzen da, baina niri 
oso ondo tratatu naute beti, ondoegi batzuetan! Eta 
askoz errazago mantentzen dute lasaitasuna.
Kultura munduan barrena zaude. Zein da hango egoera?
Kulturaren arloan sartuta nago, eta kulturaz gozatzeko 
toki aproposenetariko batean nagoela uste dut. Madri-
len atzean jarriko nuke, uste baitut bertan dibertsitate 
handiagoa dagoela, baina Bartzelonan ere edozer topa 
dezakezu. Egunero gauza anitz topa ditzakezu, tartean, 
orkestra ez profesional asko. 
Gustura zaude?
Bai, oso. Oso integratua nago, 2007an etorri nintzen 
eta jada nire parte da. Hemen geratuko naiz, ez ba-
naute kanporatzen!
Noiz zatoz bueltan?
Ez dakit zer gertatuko den. Freelance ibiltzen naiz or-
kestrekin jotzen eta orain irakasle ere aritzen naiz. Bi 
plaza ditut, bata Instituto de Escuela Artística Oriol 
Martorell-en eta bestea Conservatorio Profesional de 
Badalonan. Bietan oboe eta ganbera-musikako klaseak 
ematen ditut, beraz, ikusiko dugu!

Bartzelona
X

"Orkestra ezberdinekin jotzen dut 
freelance moduan, eta irakaslea 
naiz bi zentro ezberdinetan"

"Kulturaz gozatzeko toki 
aproposenetako batean nagoela 
esango nuke"

“Ermua itsas sakonean 
kokatuta zegoen duela 60 
milioi urte inguru”

Zer da flysch bat? 
Arroka sedimentarioz osatutako formazio geologiko 
bat da. Hain zuzen ere, itsas-arro sakonean meta-
tzen diren material ezberdinen txandakatze bat da: 
batetik, sedimentu gogorrez, hareharriz, osatutako 
geruzak daude; bestetik, sedimentu bigunez osatu-
takoak, tupaz edo lutitaz. Geruza 
bigunak pixkanaka-pixkanaka itsas 
sakonean metatzen diren material 
finez sortzen dira. Geruza gogorrak 
aldiz, bat batean, minutu eta ordu 
gutxitan, itsas-ezpondatik behera 
erortzen diren material lodiagoez 
osatuta daude, turbiditez alegia.

Zein garaitan sortu ziren flyschak?
Edozein garaitan sortu daitezke, 
kontinentetik gertu kokatutako 
itsas-arro sakon bat dagoen edo-
zein tokitan. Gaur egun, adibidez, 
Bizkaiko Golkoan metatzen ari dira. 
Itsas sakonean sortzen direnez, lu-
rrean ikusi ahal izateko prozesu 
orogeniko baten bitartez azaleratu 
behar dira. 

Zein prozesuk azaleratu zituen gure inguruko flyschak?
Kantabriar-Piriniar mendikatearen formakuntzan, 
itsas sakoneko sedimentu hauek tolestu, apurtu eta 
azaleratu egin ziren eta, horri esker, Euskal Herriko 
toki ezberdin ugaritan ikus ditzakegu flyschak. Ho-
rren eredu da Deba eta Zumaia arteko kostaldean 

Geologiako ikasketak egin zituen Asier Madarieta ermuarrak duela ia hamar urte, eta ordutik ikerketa-
zentro eta arlo ezberdinetan lan egin izan du. Gaur egun EHUko Geologia Saileko ikerlaria da, eta datozen 
bi urteak Palermon (Sizilia) emango ditu, deformazio tektonikoak ikertu ahal izateko metodologiak lantzen. 
Madarietarekin batera jardun dugu Ermuan dagoen flyschari eta bestelako ezaugarri geologikoei buruz.

Asier Madarieta • Geologoa

Testua DORLETA VIDAL

Asier Madarieta Zumaiako flyscharen aurrean, Sakonetan. 

kokatuta dagoena ere, munduan dauden eredu ikus-
garrienetarikoa. 

Ermuko irteeran, Okinzuri auzoa igaro eta gero, flysch 
eder baten ertza ikusi daiteke baita ere (Hierros Bil-
bao lantegiaren parean). Oharkabean pasa daitekeen 
arren, aspaldidanik dago bertan, ezta? 
Bai, Okinzuri auzoan dugun flyscha Kretazeo amaieran 
eta Paleogenoaren hasieran metatutako sedimentuz 
egina dago, hau da, 60 eta 50 milioi urte bitarteko 
adina duten arrokez osatuta dago. Gurea, hareharri 
karetsuen eta tupen arteko txandakatze bat da. 

Errepidetik begiratuta, ertza baino ez da ikusten. Zer 
nolako luzera izan dezake? 
Formazio geologiko hauek itsas-arro baten tamai-
na izan dezakete, hau da, sortzen direnean ehunda-
ka kilometroko hedapena izan dezakete. Dena dela, 

gaur egun prozesu orogenikoek deformatu izanaren 
ondorioz, Euskal Herrian zenbait azaleramendutan 
ikus daitezke soilik, Ermuan, Zumaian edo Sopelan 
esate baterako. Jatorrian azaleramendu guzti hauek 
batuta egon ziren, baina  gaur egun higadurak bana-
tu egin ditu. 

"Ermuan dagoen flyscha 
Kretazioaren amaieran eta 
Paleogeneoaren hasieran 
metatutako seditumentuz osatuta 
dago. Hareharri karetsuen eta 
tupen arteko txadakatze bat da"

Hambretik jaisten, Ermuko sarreran dagoen flyscha, Okinzuri auzotik gertu. Arg.: Mikel Madarieta.

Nondik irten ziren arroka guzti hauek?
Ermuan ditugun arroka gehienak itsas sakoneko arro-
kak dira, duela 90 eta 50 milioi urte ingurukoak, batik 
bat Okinzurin dugunaren moduko flyschak. Arroka 
hauek beste hainbat azaleramendutan ikus daitezke 
Ermuan. Esaterako, oso ondo ikus daitezke Goienka-
letik Sakonara doan San Isidro kalean, La Forja auzo-
ko etxebizitzen atzeko aldean, Eitzagara bidean, edo 
Urko puntan. Horrez gain, Ermuan Kretazeoaren eta 
Paleogenoaren arteko muga dago (K-Pg muga: 65.5 
milioi urte). Lurraren historiako desagerpen masibo 
famatuenak zehazten du muga hau: dinosauruen de-
sagerpenarekin lotutakoa, alegia.

Geologiaren esparruan lan egiten duzuenontzat, 
flyschak interesgarriak dira? Zein informazio mota 
ematen dute?
Edozein arroka-formaziok sortu zeneko baldintza geo-
logikoei buruzko informazioa ematen digu. Arroka se-
dimentarioek, zehazki, garai hartan zegoen ingurumen 
sedimentarioaz hitz egiten digute. Esan dugun bezala, 
flyscha kontinentetik gertu dagoen itsas-sakoneko 
arroetan sortzen dira. Beraz, haiei esker badakigu Er-
mua, zein Zumaia edo Sopela, duela 90 eta 50 milioi 
urteen artean itsas sakonean kokatuta zeudela.

Zeintzuk dira Ermuak dituen beste ezaugarri geolo-
gikoak? 

Ermua Eusko-Kantauriar arroaren erdigunean ko-
katuta dago. Arro hau, Jurasiko eta Kretazeoan zehar 
zabalduz joan zen, Iberia eta Eurasia kontinenteak 
urruntzen ari ziren bitartean. Ermuan ditugun arro-
kak prozesu hau amaitu ondoren metatu ziren, arroak 
sakonera handiena zuen momentuan. Ondoren, oroge-
nesiaren ondorioz, arrokak tolestu, apurtu eta azaleratu 
egin ziren eremu menditsua sortuz. Horren eraginez, 
higadura hasi zen lanean, batik bat ibaiak, gaur egun 
ezagutzen ditugun haranak sortuz. Horrela, Euskal 
Herriaren bereizgarria den mendiz eta haranez sor-
tutako geografia sortu zen.

8  ELKARRIZKETA

"San Isidro kalean, Forja zenaren 
ostean, Eitzagara bidean edo Urko 
puntan ikus daitezke arroka hauek"

"Jatorrian azaleramendu guzti 
hauek batuta egon ziren eta gaur 
egun higadurak banatu egin ditu"

Asier Madarietak sortutako mapa geologiko honetan, izar 
horiz daude markatuta Ermuan topatu daitezkeen flisharen 
azaleramendu batzuk. Gainera, Kretazeoaren eta Paleogeneoaren 
arteko muga ikus daiteke, dinosauroen desagerpenarekin lotuta 
dagoena. 

Azken urteotan, zure proiektuen 
berri jaso izan da Drogetenit-
turri aldizkarian. Estrainakoz, 
Kanariar Uharteetako Institutu 
Bolkanologikotik bueltan zeu-
denean (2019ko uztailean) eta 
hurrengoa Antartikatik heldu 
berritan (2023ko martxoan). 
Zein proiektutan ari zara la-
nean gaur egun?
Aurtengo martxotik aurrera 
Palermon (Sizilia) ari naiz la-
nean, eta bi urteko egonaldia 
egingo dut hemen. Denbora 
tarte horretan, GPS-ekin erla-
zionatutako metodologia lan-
tzeko helburua daukat, Iberiar 
Penintsulan ematen ari diren 
deformazioa tektonikoak ikertu 
ahal izateko.

"Orogenesiaren 
ondorioz, arrokak 
tolestu, apurtu eta 
azaleratu egin ziren, 
eremu menditsua 
sortuz"

Asier Madarieta 
(Ermua, 1994)

EHUko Leioako Campusean egin zuen Geologiako Gradua (2012-2016). 
2016an Granadara joan zen Geofisikako Masterra egitera. Garai hartan, 
ikasketak bukatu eta ikerketa-teknikari bezala aritu zen bai Granadan 
bai Tenerifen. Teknika geofisiko desberdinak erabili zituen Tektonika 
Aktiboa eta Bolkanologia ikertzeko asmoarekin. 2021ean Doktore Tesia 
egiten hasi zen, Granadako egitura geologiko aktiboak eta horiek lurri-
karekin duten erlazioa aztertzeko. Joan den urrian tesia defendatu zuen 
eta 2024ko urtarriletik aurrera EHUko Geologia Saileko ikerlaria da. 

Asier Madarieta GPS estazio bat istalatzen Bazako arroan (Granada), tesiaren eta posdoc-aren 
ikerketa gunean.

"Zenbat eta desnibel handiagoa, 
gusturago ni. Eta arroka asko 
badaude, hobeto"

“Mendian ibiltzen hasi 
nintzenean, zaletasuna 
bizio itzela bilakatu zen”

Europako Mendietan burutzen den Travesera las-
terketan parte hartu berri duzu. Zer moduz joan da?
Ondo, oso pozik nago, zortzigarren postuan geratu 
naizelako. Orain deskantsatzen ari naiz, 74 kilome-
troko lasterketa izan delako, 6.500 metroko desnibe-
larekin, hau da: bost bider Anbotora igotzea bezala. 
Horrelako proba bat egin eta gero, gorputza erreku-
peratu behar da. 
16 ordu pasatxo eman zenituen lasterketan. Nola 
berreskuratzen dira indarrak horrelako esfortzu bat 
egin eta gero? 
Lasterketaren hurrengo astean ez dut kirolik egiten, 
agian zerbait oso suabea, bizikleta apur bat-edo. Bes-
talde, lo asko egiten dut eta asko jaten dut: sekulako 
gosea izaten dut!
Zer dela-eta hasi zinen mendi-lasterketak egiten? 
2014an nire mutilak Hiru Handiak lasterketan parte 
hartu zuen, eta lagunekin joan nintzen ikustera. Gi-
roarekin liluratuta geratu nintzen, eta handik bi urte-
ra nik eman nuen izena. Ordura arte mendi martxak 
egiten nituen, Artarrairekin irteera ezberdinak... bai-
na hori izan zen inflexio-puntua.  
Eta entrenatzen hasi zinen...
Beno, mendian ibiltzea gustatzen zait, eta hasieran ez 

nuen entrenamendu bezala hartzen, zaletasuna zen. 
Gero, lasterketetan parte hartzen hasi nintzenean, 
mendia droga bilakatu zen. Lasterketa batetik beste-
ra salto egiten hasi nintzen, gero eta ibilbidea luzea-
goak... bizio itzela neukan! Lasterketa pilo bat egiten 
nituen, agian gehiegi; orain lasterketa kopurua neur-
tzen dut eta laupabost inguru egiten ditut urtean, gor-
putza zaintzeko. 
Zenbat egingo dituzu aurten? 
Maratoi bat (40 kilometro) eta bi ultra (40 kilometro-
tik gora) egingo ditut.
Lortu zenuen Hiru Handiak bukatzea?
Bai, 2016an izan nintzen, eta hura izan zen nire lehen 
lasterketa luzea. 2018an ere parte hartu nuen, baina 
Landan erretiratu behar izan nintzen, eta ordutik ez 
naiz bueltatu. 
Mutil-lagunarekin batera egin duzu inoiz korrika?
Bai, eta bikotekako lasterketetan parte hartu izan dugu 

Euskal dantzak, atletismoa, solfeoa, balleta... Ume geldiezina izan zen Ana Aguirre (Ermua, 1984), eta 
esparru ezberdinetan aritu zen txikitan. Eskalada etorriko zen gero, arroila-jaitsierak, kayak-a... eta 
duela hamar urte mendi-lasterketetara jauzia eman zuen, non 100 kilometrorainoko lasterketak egiten 
dituen. Hamabost urte daramatza Mallabian bizitzen, eta han harrapatu dugu atsedena hartzen, aurreko 
asteburuan Europako Mendietan burutzen den Travesera lasterketan parte hartu eta gero.

Ana Aguirre • Mendi-korrikalaria

Testua DORLETA VIDAL

ere, Riañon (León) eta Alpeetan ere. Horretarako an-
tzeko maila izan behar dute bikoteko kide biek, eta gu 
oso ondo moldatu izan gara elkarrekin. 
Zenbat ordu eman dituzu gehienez lasterketa batean?
Chamonixeko Mont Blanc-eko ultra trailak 100 ki-
lometro ditu, eta 18 ordu eta erdi behar izan nituen 
bukatzeko.
Desnibelari dagokionez, nahiago dituzu lasterketa 
lauak edo desnibel handia dutenak? 
Zenbat eta desnibel handiagoa, gusturago ni. Gora 
eta behera ibiltzea gustatzen zait, eta arroka asko ba-
daude, hobeto. Lauagoak diren lasterketetan korrika 
gehiago egin behar da, eta niri ez zait asko gustatzen 
korrika egitea.  
Nahiago duzu aldapan gora ibiltzea edo jaitsierak 
egitea?
Igotzea gustatzen zait, esfortzua egitea, neure buruari 
ahalegin hori exijitzea... baina gehiago gozatzen dut 
jaitsieretan: maldan behera ziztu bizian joatea goza-
mena da!
Beroarekin edo hotzarekin moldatzen zara hobeto?
Hotza eramangarriagoa iruditzen zait, baina uda 
nahiago dut. Euriarekin eta elurrarekin aritu izan 
naiz baita ere!
Sasoian egotea ezinbestekoa izango da. Zenbat en-
trenatzen duzu? 
Pare bat egunetan korrika egitera joaten naiz, Ham-
brera edo Aixolara, eta gero gimnasiora, agian. Aste-
buruan, aldiz, mendira joaten saiatzen naiz egun ba-
tean gutxienez: Anbotora edo Aizkorrira, esaterako. 
Uda partean Piriniotara joaten naiz sarritan. 
Gaur egun kirol gehiago praktikatzen dituzu?
Eskalada egiten dut eta bizikletan ibiltzen naiz batzue-
tan. Neguan, igerilekura edo gimnasiora joan naiteke 
noizean behin, baina ez da ohikoa, aire zabalean ego-

tea gustatzen zait.
Egin duzun lasterketa bat nabarmendu beharko ba-
zenu...
Nire ustez, politenetan politena Italiako Kima trai-
la da. Zegama Aizkorri ere oso berezia da, baina nik 
Travesera nahiago dut eta aurten hirugarrenez parte 
hartu dut: lehenengoan erretiratu nintzen, iaz hama-
seigarrena izan nintzen eta aurten zortzigarren. Panti-
cosako Valle de Tenako traila ere oso gustukoa daukat.
Zein izan da gogorrena?
Goierriko Bi Haundiak. Agian ez da gogorrena, baina 
txarto pasatu nuen, ez nengoelako ondo.  
Gutxien gustatu zaizuna…
Enkarterrietan egiten den Apuko Igoera. Pare bat 
bider egin dut, eta ez da nire gustukoa, korrika asko 
egin behar delako. 
Beste herrialde batzuetara joan izan zara korrika egitera?
Bai, Madeiran, Frantzian eta Italian egon naiz. Ba-
tzuetan lasterketak dauden lekuetara joaten gara mu-
til-laguna eta biok oporretan, horrela kirola egin eta 
atsedena hartzeko aprobetxatzen dugu. 
Zure ustez, modan dago mendian korrika egitea?
Baietz esango nuke, eta Euskal Herrian maila altua dago.
Zein da emakumeen egoera mendi lasterketen mun-
duan? 
Gizonezko gehiago dauden arren, gero eta emakume 

"Madeiran, Frantzian eta Italian 
egon naiz korrika egiten, kirola eta 
oporrak uztartzen ditugu askotan"

Ana Aguirre Europako Mendietako Travesera lasterketan, 2023an.

Ekainaren hirugarren asteburuan teniseko ma-
ratoi bikoitza burutu zen Mallabian eta, antola-
tzaileen esanetan, estatuko jokalaririk onenetako 
batzuk aritu ziren bertan. Larunbatean, ekainak 
15, bikotekako txapelketa egin zen, hamaika ordu 
iraun zuena. Bertan, Salamancako Ana Garcia 
eta Durangoko Maialen Bilbao bikoteak lortu 
zuen garaipena, finalean iazko txapeldunei 14-8 
irabazi eta gero, Itsaso Pradera mallabitarrari eta 
Laura Saez gasteiztarrari, hain zuzen ere. Hiru-
garrenak izan ziren Inge Sancristobal eta Leire 
Dueñas bizkaitarrak, eta federatu gabekoen saria 
Amaia Araiztegik (Mallabia) eta Eider Otaegik 
(Donostia) jaso zuten. Igandean, ekainak 16, 
bakarkako txapelketa jokatu zen, eta Maialen 
Bilbaok irabazi zuen txapela, Ana Garciari gai-
lendu eta gero (22-19). Soriatik etorritako Mi-
riam Ruizek eskuratu zuen hirugarren postua. 

Emakumezkoen Frontenis 
txapelketa burutu da 
ekainean 

gehiagok parte hartzen dute lasterketa 
hauetan, eta duela hamar urteko egoe-
rak eta egungoak ez daukate zerikusi-
rik. Dena den, oraindik ere normaltzat 
jotzen da gizonezko bat mendira baka-
rrik joatea, baina neska bazara jendea-
ri arraroa iruditzen zaio. Nik ez daukat 
arazorik mendira edozein ordutan joate-
ko, nahiz eta negua izan, bestela ez nin-
tzateke inoiz inora joango. Konpainia 
estimatzen dut, jakina, baina lasterke-
tak bakarrik egin behar dituzu, beraz, 
ez dago txarto noizbehinka bakarrik 
entrenatzea.   

Kirol garestia da?
Berez, ez. Zapatila onak izatea da garrantzitsuena, eta hori 
da gasturik handiena, denboraldi batean hiruzpalau pare 
apurtu ditzakezulako. Hortik aurrera, nahi duzun guztia 
gastatu dezakezu, gaur egun merkatu oso handia dagoe-
lako, eta batzuk moda-modako arropak eta osagarriak 
daramatzate, baina ez da beharrezkoa. 
Bizimodua atera daiteke kirol honekin?
Oso zaila da, eta gutxi bizi dira honetatik, baina gero eta 
kirol ezagunagoa da, eta gero eta babesle gehiago daude. 
Nola ikusten duzu etorkizuna mendi-korrikalari bezala?
Gorputza ondo daukadan bitartean, kirol honetan jarrai-
tu nahiko nuke, kirola egiteko eta leku asko ezagutzeko 
aukera eskaintzen didalako.  
Zer esango zenioke hasi berria den pertsona bati?
Batzuk kilometro asko egin nahi dituzte hasieratik, bai-
na arriskutsua izan daiteke. Poliki-poliki hasteko esango 
nioke, eta gozatzeko!

14  ARGAZKI KLIK

Egileak “Bide hila” izenburua jarrita erretratuari, Gipuzkoa etorbideko etxeen ostean, trenbide zaharra.
Argazkilaria: Klemen Corredera.

16  MOTZEAN 

"Ermuko gazte borrokak omentzea 
eta herrian egiten diren lanketak 
erakustea da helburua" 

Zure publizitatea 

943 17 93 50
688 63 28 76

drogeten@gmail.com

Zazpi urtetik behe-
rako umeak dituz-
ten gurasoei zu-
zendutako saio 
sorta antolatu du 
Udal Liburutegiak 
ekainean eta, ardu-
radunen esanetan, 
saio hauek arrakas-
ta handia izaten ari 

dira. "Txupetea kendu", "Edoskitzeari utzi" edota "Higie-
ne ohiturak eskuratu" izan dira bilera hauetan landu izan 
diren gaietako batzuk, eta fardela kentzea izango da azken 
saioaren ardatza, ekainaren 26an (16:15ean) eta 27an 
(17:30ean). Tailer hauetan parte hartzea doakoa da, baina 
ezinbestekoa da aldez aurretik izena ematea (Liburute-
gian bertan, 943 17 92 12 telefonora deituz edo whatsappa 
idatzita edo biblioteca@udalermua.net helbidera mezu 
elektronikoa bidalita). Gurasoek umearekin joan daitezke 
saioetara. Bestalde, aipatutako gai horietan zentratutako 
liburuen eta album ilustratuen unitate didaktikoak pres-
tatu ditu Liburutegiak. "Argitalpen horiek, informatzeaz 
gain, haurrekin egiteko jarduerak proposatzen dituzte, 
eta gurasoek euren seme-alabak hazteko eta garatzeko 
prozesu osoan laguntzea lortzeko gomendioak jasotzen 
dituzte", azaldu dute arduradunek.

"Aroa, euskara indarberritzeko eta euskaldu-
nok ahalduntzeko marko estrategikoa" onartu 
du Eusko Jaurlaritzak aurten eta, berau oinarri 
hartuta, Euskara Sustatzeko Ekintza Plana pres-
tatzen dihardu Ermuko Udalak. Horrekin lotuta, 
eragile guztien iritzia jaso nahi du eta galdete-
gi irekia zabaldu  berri du, edozein herritarrek 
bete dezan (www.ermua.eus-en bete daiteke). 
Bi minututan betetzeko moduko inkesta da, eta 
adina, generoa eta euskara maila dira zehaztu 
beharreko datu pertsonal bakarrak. Ondoren, 
udalerriko euskararen erabileraren inguruko ba-
lorazioa eskatzen da: gora edo behera egin duen, 
zeintzuk diren indarguneak eta ahulguneak, eta 
zein arlotan eragin beharko litzatekeen: jarreran, 
komunitatean, transmisioan, irakaskuntzan, in-
tegrazioan, hizkuntza ohituretan, erreferenteetan 
edota zerbitzuen alorrean. Bukaeran, bakoitzaren 
esperientziak, kezkak eta bestelako ikuspuntuak 
gehitzeko tartea dago ere. Uztailaren 7ra arteko 
epea egongo da inkestan parte hartzeko, eta ja-
sotako datuen azterketa eta ondorioak Euskara-
ren Aholku Batzordean zehaztuko direla azaldu 
du Euskara Sailak. Horren ostean, herriko plan 
estrategikoa garatuko da.

Ermuan euskara sustatzen 
laguntzeko galdetegia 
prestatu du Euskara Sailak

"Hazten eta hezitzen lagunduz" 
saioak burutzen ari dira Udal 
Liburutegian

ESKOLEN TXOKOA - San Lorenzo eskola  17

Aurten irratsaio emanaldiekin hasi gara eta 3. mailatik 
hasi eta 6. mailara arte gela guztiek irratsaioak pres-
tatzen jardun dute. Gela bakoitza taldeka antolaturik, 
hainbat atal izan ditu irratsaio bakoitzak: eskolako 

berriak, elkarrizketa 
pertsona esanguratsu 
bati, eguraldia, egia 
ala gezurra entzu-
leentzako lehiaketa… 
Ilusio handiarekin 
landu du talde bakoi-
tzak bere emanaldia, 
eta eskolako ikasle 
guztiak irrikaz egoten 
ziren hurrengo saioa 
entzuteko. Irratsaio 
guztiak eskolako blo-
gean entzun daitez-
ke: sanlorenzoeskola.
blogspot.com.

Antzerki ezberdinak landu 
dituzte ikasleek 

Eskolako ikasle nagusie-
nek antzerkiak prestatu eta 
emanaldiak burutu dituzte 
azken hilabeteetan: 4. mai-
lakoek “Koloreen arazoa”, 5. 
mailakoek “Edabe magikoa” 
eta 6. mailakoek “Barre egi-
ten ez zekien neskatoa”. Lan 
handia egin dute testua bu-
ruz ikasten, atrezzoa pres-
tatzen eta entseguak behin 
ete berriro egiten. Zailena 
izan da emanaldia hasi au-
rreko urduritasunari aurre 

egitea: “A ze nerbioak!”, “Ahaztu egingo dut esan 
behar dudana!”, “Txisagurea daukat!”, “Ni ezingo 
naiz eszenatokira irten!” eta horrelakoak entzuten 
ziren emanaldia hasteko 10 minutu falta zirenean. 
Baina teloia irekitzearekin batera ikuskizun bikaina 
eskaini zuten talde guztiek. Zorionak!

Urtero bezala, eskolako 
jaia ospatu dugu ikastur-
teko azken txanpan. Es-
kulan tailerrak, olinpia-
dak, merendola erraldoia 
eta puzgarriak izan ditu-
gu gure egitarauan. Ikas-
leek primeran pasatu dute, 
eta gurasoei gure eskerrik 
beroena eman nahi die-
gu, tailerretako eta me-
rendolako antolatzaileak 
izan baitira. Hau guztia 
gutxi balitz, aurten esko-
lako kamiseta egin dugu 
eta ikasleen artean banatu. 
Hauen poza ondoko argaz-
kian ikus daiteke.

Eskolako jaia ospatu dugu 

San Lorenzo eskolako irratsaioak 
martxan egon dira

18  ELKARRIZKETA

“Ermuan emango dudan 
kontzertua oso berezia 
izango da”

Uztailaren 17an, Santixau jaien atarian, kontzertua 
eskainiko duzu Ermuko elizpean, 20:30ean, Euskal Bi-
rusa Elkarte Kulturalak antolatuta. Zer nolako ema-
naldia izango da?
Oso berezia izango da, abesti guztiak euskaraz izango 
direlako. Begixek mini-albumeko abestiak kantatuko 
ditut, oraindik kaleratu ez dudan abestiren bat, eta 
gauza berezitxoren batzuk ere. 
Izan ere, zure errepertorioan euskarazko, gaztela-
niazko eta ingelesezko abestiak daude. Zein hiz-
kuntzatan sentitzen zara erosoen?
Euskara da nire hizkuntza naturala. Abestiak 
idazteko, aldiz, hizkuntza bakoitzak gauza ba-
tzuk ematen dizkit, eta abesti motaren arabera 
bat edo bestea aukeratzen dut.
Espazio txiki batean arituko zara egun ho-
rretan, baina jaialdi handietan jotzen ere 
ohituta zaude, ezta? 
Bai, eta uste dut leku bakoitzak bere xarma 
duela. Hasieran lotsatiagoa nintzen, eta areto 
txikiak nahiago nituen. Gainera, uste dut aforo 
txikiekin aukera dagoela abestien esanahia-
ren inguruan hitz egiteko eta abestiak hobeto 
ulertzeko. Hala ere, lotsa joan zitzaidanean, hasi 

nintzen eszenatoki gainean mugituz gozatzen, eta jaial-
diei gustua hartu nien. Gainera, ekitaldi horietan ez 
dago horrenbesteko presioa, hainbat talderen artean 
zu beste bat zarelako, eta nik ondo pasatzeko aprobe-
txatzen dut. 

Azken ukituak ematen ari zaio bere bigarren diskoari eta, haren abestiak aurkezten dituen bitartean, 
kontzertu-bira txiki bat egiten ari da Euskal Herriko eta estatutako zenbait eszenatokitan. Uztailaren 17an 
Ermuan izango da Maren (Gallarta, 2002) , Euskal Birusa Elkarte Kulturalak antolatutako emanaldian, eta 
bertan orain arteko eta oraindik argitaratu gabeko euskal kantak entzuteko aukera egongo da. 

Maren • Abeslaria

Testua DORLETA VIDAL

Astegunetan 7:00etatik zabalik
Asteburuetan 10:00etatik.

“Une gozoa bizitzen ari naiz, baina 
gogorra izaten ari da, eta buruan 
nekea daukat”

Zertan zabiltza gaur egun?
Aste honetan entregatuko dut bigarren diskoa 
izango den Qué lástima lana, irailean argitara-
tuko dena. 
Lan berri horretako abesti batzuk entzungai 
daude dagoeneko...
Bai, lau kanta aurkeztu ditut jadanik: Anne Lu-
kinekin batera abesten dudan Acostumbrarme; 
Amaiera; Corre, que el rayo no te parta; eta Haría 
lo que fuera (menos lo que tú quieras). Oso harrera 
ona izan dute, egia esan, batez ere azkenak, Haría lo 
que fuera. Argitaratu zenean, hainbat mezu jaso ni-
tuen esanez orain arte egin dudan kantarik onena dela!
Une gozoa bizitzen ari zara?
Alde batetik bai, baina bestetik gogorra izaten ari da, 
proiektua biziberritzen ari naizelako. 2023an ez zizki-
daten gauzak erraz jarri, eta bat-batean hori aldatzeko 
aukera daukat. Alde horretatik oso pozik nago, ilusioz 
beteta, baina buruan nekea daukat.
Diskoa entregatu eta gero, atsedena hartuko duzu?
Ez, kontzertu-bira txiki bat egiten ari naizelako, aurreko 
diskotik hurrengora dagoen impasse hori betetzeko: 
ekainaren 1ean hasi zen bira hura, Bilbon, eta irailean 
bukatuko da, Sitgesko musika jaialdian. 
Besteak beste, Donostian, Malagan eta Benidormen 
izango zara. Hitzordu horietako baten bat aipatze-
kotan...
Badaude bi kontzertu oso bereziak izango direnak. Alde 
batetik, Donostiakoa (ekainaren 20an). Oso harrera 
ona izan dugu bertan betidanik eta ilusioa egiten dit 
bueltatzeak. Gainera, Miramar Gauak jaialdi xarmaga-
rriaren barruan joko dut. Bestalde, diskoa prestatzen 
egon garenez, kontzertu gutxiago eman genituen iaz, 
eta Oasis Sound jaialdira (La Solana, Ciudad Real) 
bueltatzea ere oso berezia izango da (uztailaren 6an).

O r a i n 
arteko kon-
tzerturik bereziena? 
Hunkigarriena Gernikako bunkerrean eman nuen, 
bonbardaketaren urteurrenean, 2019an. Oso berezia 
izan zen bai nire sentsazioa bai jendearen jarrera ere. 
Gogoan daukat, bukaeran, Katalintxu kantu herrikoia 
abestu nuela, aspaldian nire herenamonentzat sortu 
zutena. Jendeak nirekin batera abestu zuen, eta denok 
negarrez bukatu genuen... 
Jendez inguratuta abesteaz gain, bikoteka ere sarritan 
aritzen zara, eta arrakasta handia izan dute ETSrekin 
edota Bulegorekin batera egindako kolaborazioek. 
Gustura duetoetan? 
Bai, noski, horrelako proposamenek ilusio handia egiten 
didate, eta gainera uste dut horiek izan direla Euskal 
Herrian gehien nabarmendu diren nire kantak. Beraz, 
pozik nago eurekin lan egiteko aukera izanagatik. Bakar-
laria izanda, batzuetan pentsatzen dut zoratuko naizela, 
eta asko estimatzen dut jende gehiagorekin lan egitea.  
Etorkizunera begira, zer plan duzu Qué lástima diskoa 
kaleratu eta hurrengo hilabeteetarako? 
Diskoa kaleratu bezain laster, berau aurkezteko biratxoa 
egingo dugu, eta datorren urtera arte luzatuko dugu, 
udan festibaletan parte hartu ahal izateko. 

20  ERREPORTAJEA 

Jacinto Toryho kazetari 
libertarioaren testuak 
Ermuan bilduta

Jacinto Toryho kazetari libertarioak No éramos 
tan malos liburua argitaratu zuen 1975ean. 
Bertan, Espainiako Gerra Zibilaren hainbat 
kapitulu eta anekdota historikoak jaso zituen, 

eta kasualitatez, liburu hura José Miguel Fernández 
kazetari ermuarraren eskuetara heldu zen urte dezen-
te geroago. "Liburua irakurri nuen garaian, ez nekien 
Espainian gerra bat egon zela, ezta mugimendu anar-
kistak horrenbesteko indarra izan zuela...", aitortu du 
Fernándezek. Irakurri zuena interesgarria iruditu zi-
tzaion arren, laster ahaztu zuen, eta urteak igaro behar 
izan ziren, etxean zeukan liburuari berriro heltzeko eta 
bere buruari galderak egiten hasteko: Hemen agertzen 
dena egia izango da? Gezurra? "Ordurako nik beste 
backgrounda neukan, eta bilatzen, ikertzen eta gal-
detzen hasi nintzen", azaldu du ermuarrak. 

Toryhoren ibilbideak Fernándezen interesa piztu 
zuen: Zamoran jaio zen eta apaiza izateko semina-
rioan zegoenean ihes egin zuen Madrilera, kazetaria 
izan nahi zuelako. Estatuko lehen kazetaritza eskolan 
ikastea lortu zuen, El Debaten, hain zuzen ere, eta es-
kumakoa izan arren, Errepublikaren alde egon zen 
hasieran eta hilabete gutxitan anarkista bihurtu zen. 

"Prentsa anarkistan idazten hasi zen orduan, eta 
ospe handia lortu zuen berehala, beraz, Bartzelonatik 
deitu zioten Solidaridad Obrera egunkarian idazteko", 
azaldu du Fernándezek. Bertako zuzendariordea ere 
izan zen, eta bizitzak Kubara, Estatu Batuetara eta 

Argentinara eramango zuen gero. 
Jacinto Toryhoren ibilbidea ezagutu bezain las-

ter, haren biografia prestatzen hasi zen Fernández, 

José Miguel Fernández kazetari ermuarrak Años de hierro izenburua daraman liburua kaleratu zuen 
iazko urrian. Bertan, Jacinto Toryho kazetari zamorarrak idatzitako testuen bilduma jaso zuen, Espainiako 
Gerraren amaieratik Bigarren Mundu Gerra bukatu zenera arte. Datozen hilabeteotan, Toryhoren biografia 
aurkeztuko du.

Testua DORLETA VIDAL

"duela urte asko", bere esa-
netan. Lan nekeza izan zen, alde batetik Toryho 

abizenarekin sinatzen zituelako bere artikuluak anar-
kista garaian, baina aurretik bere benetako abizena 
erabiltzen zuelako (Torio); eta bestetik, bere testuak 
herrialde ezberdinetan idatzi zituelako. "Nire denbora 
librean burutu nuen ikerketa lan hau, besteak beste 
Bartzelonako, Valladolideko eta Frantziako artxibo 
ezberdinak arakatuz", esan du. 

Amaigabeko lana
Bidean frustrazioari aurre egin behar izan zion arren, 
José Miguelek onartzen du asko gozatu zuela ikerke-
ta prozesuan, asko ikasi zuela eta pertsona oso inte-

resgarriak topatu zituela. "Oso lan aberasgarria izan 
zen, eskura nituen baliabide guztiak erabili nituen 
kontaktuak egiteko, hizkuntza ezberdinak erabili... 
Gaur egun, hori guztia errazagoa da Interneti esker, 
baina gauza askotan trebatu behar izan nintzen eta 
oso gustura ibili nintzen". 

Toryhoren biografia idaztea amaigabeko lana bihur-
tu zen arren, bukaera emateko beharra sumatu zuen 
momentu batean, eta berau kaleratzeko argitaletxe bila 
hasi zen. Prozesu horretan, Sevillako Renacimiento 
argitaletxea jarri zen ermuarrarekin harremanetan, 
eta proposatu zion biografia kaleratu aurretik, kaze-
taria zamorrararen testuak jasotzen zituen liburu bat 
prestatzea, bere figura berreskuratzeko. Lanari ekin 
zion Fernándezek berehala, eta Años de hierro da es-
kaera horren emaitza. 

Liburu honek Toryhok idatzitako artikuluak jasotzen 
ditu, Espainiako gerraren amaieratik Bigarren Mun-
du Gerra bukatu zen arte. Egileak interesgarria dela 
deritzon arren onartzen du liburu hau ez dela eleberri 
bat, eta ez dela publiko ororentzako erakargarria izan-
go. Bestalde, harrerari buruzko daturik ez duen arren, 
hainbat pertsona jarri dira berarekin harremanetan, 
tartean historialariak, eta zenbait aurkezpen egin ditu 
leku ezberdinetan. 

Dena den, egilearen arabera, interesgarriena etor-
tzear dago: Jacinto Toryhoren biografia, hain zuzen 
ere. Lan hura idazteko, Fernándezek ikerketa sakona 
egin zuen estatuan, Europan, Hegoamerikan eta Estatu 
Batuetan, eta oraindik ere datu eta ekarpen ezberdi-
nak jasotzen jarraitzen du: "Jasotakoa interesgarria 
bada, liburuan txertatzen dut, baina berez lana prest 
dago". Argitaletxeak agindu bezain laster ikusiko du 
argia lan berriak.

Eskumakoa izan arren, Toryho 
Errepublikaren alde egon zen eta 
anarkista bihurtu zen oso arin

Bidean frustrazioari aurre egin 
behar izan badio ere, asko gozatu 
du ikerketa prozesuan

22  KIROLZALE

Alberto Lasuen, 
txirrindularitzari 
lotutako bizitza   

Sallabenteko Espilla-Azpi 
baserrian jaio zen Alberto Lasuen 
ermuarra, 1941ean. Bizikletan 
ibiltzen hasi zen gaztetan, 
eta utzitakoan arbitro-epaile, 
enlaze eta kirol-zuzendari aritu 
zen, besteak beste. Ermuko 
Txirrindulari Elkartearen 
sorreran egon zen, herriko beste 
zale batzuekin batera, eta ia 
40 urte eman zituen taldeko 
lehendakaritzan. Ekainaren 23an 
herrian egingo den Udaberriko 
Koparekin batera, omenaldia 
egingo zaio Lasueni, Txirrindulari 
Elkarteari egindako ekarpena 
eskertzeko.

G
rabadorea eta burilista, 
autoeskolako irakaslea, 
indusketako kamioi gi-
daria, Udaleko brigadako 

arduraduna... Lan ugari izandakoa 
den arren, afizio ia bakarra izan du 
Alberto Lasuenek bizitza guztian: 
txirrindularitza. "Hendaiara joaten 
nintzen lehengusuak bisitatzera, 
bertan bazkaldu eta bueltan etor-
tzen nintzen egun berean. Niretzat 
hura bueltatxo bat zen garai har-
tan", azaldu du Lasuenek. Horrez 
gain, txapelketa asko irabazi zituen, 

eta gogoan du txapelketetara tre-
nean joaten zela, eta urrun joan 
behar bazuen, aurreko egunean 
bertaratzen zela, eta apopilo egiten 
zuen lo etxeren batean. 

Ermuko taldearen sorrera
19 urterekin utzi zion txapelketetan 
parte hartzeari, baina 1984ra arte 
jarraitu zuen bizikletan ibiltzen, 
motorrarekin istripua izan zuene-
ra arte. Ordurako bazebilen arbi-
tro-epaile lanetan, baita bideguru-
tzeak seinalatzen, txirrindularien 

Testua DORLETA VIDAL

materialaz arduratzen, medikuak 
eramaten zituen kotxea gidatzen... 

1979ko uztailaren 19an, Ermuko 
Txirrindulari Elkartea sortu zuten 
Pepito Amasek (lehen lehendaka-
ria izan zena), Paquito Iturriaga-
goitiak, Lorenzo Iturriagagoitiak, 
Javier Sagarduik, Ricardo Lasue-
nek eta Alberto Lasuenek berak, 
besteak beste, inguruko herriko 
bateko elkartearekin sortutako ha-
serrearen ondorioz. Lasuenek ar-
bitro-epaile lanak utzi behar izan 
zituen talde honetako lehen kirol-
zuzendaria izateko, lizentzia atera 
eta gero, eta lehendakaria izan zen 
urte askoan, 2018ra ingurura arte 
Bederatzi eta hamazazpi urte bitar-
teko neska-mutilekin aritzen ziren 
elkartean (gaur egun bezala), bai 
errepidean bai ziklo-krosean ere, 
eta agian dedikazio horrek azaldu 
lezake zergatik dagoen Ermuan 
horrenbesteko afizioa eta zergatik 
izan diren maila goreneko horren-
beste txirrindulari. 

Lasuenek aipatzen du Orbea eta 
Indartu bidelagun izan zirela beti 
taldearentzat, bai arropa emanez, 
bai azterketa medikoak egiterako 
orduan. "Eta ezin dut ahaztu Eus-
kaltelek guri oparitutako kamioia: 
50 bizikleta sartzen ziren, lan egite-
ko mahaia zeukan, baita hozkailua, 
garbigailua eta lehorgailua. Beste 

herrietako elkarteek ez zuten begi 
onez ikusi guri ematea, baina tira! 
Nik gidatzen nuen kamioi hura", 
esan du. 

Jarraitzaile egun ere
Eibarko Bizikletaren antolaketan 
ere urte askotan ibili zen, eta ber-
tako kirol-zuzendaria izan zen ere, 
egungo Itzulian. "Nesken taldeare-
kin aritzen nintzen batez ere, eta 
lasterketa gutxi zeudenez, Europa 
osoan zehar bidaiatu behar izaten 
genuen orduantxe zeuden probetan 
parte hartu ahal izateko: Frantzia, 

Belgika, Suitza, Italia, Alemania...", 
gogoratu du.

Txirrindularitzaren mundutik 
erretiratuta dagoen arren, laster-
keten egutegia eskura dauka, eta 
telebista aurrean egoten da proba 
guztietan, kale egin gabe. "Gaur 
egun Pogacar da gaur jaun eta jabe, 
baina historia guztian zehar Eddie 
Merckx, Fausto Coppi eta Jacques 
Anquetil aipatuko nituzke.
Omenaldia merezi duen zalantzan 
jartzen duen arren, Alberto Lasue-
nek pozarren jasoko du bere taldeko 
esker ona ekainaren 23an.

>>> "Gaur egun 
Pogacar da jaun 
eta jabe, baina 
historikoen artean, 
Eddie Merckx, Fausto 
Coppi eta Jacques 
Anquetil aipatuko 
nituzke"

Alberto Lasuen etxeko atari ondoan. Ondoko orrian, Arrate arrebarekin, Espilla-Azpi 
baserriaren aurrean. 

Idoian dendia

Pedratxaneko baserri ondoko etxian 
Txurrukatarrak eta Pedratxanekuen 

tartekuak bizi ziran: haren behekaldia 
Txotxolosian frutadendia izan zan 
aspaldi eta gerora Txoko tabernia, 

Iocus joko-aretua dauan lekuan. 

Probaleku eta Zubiurre arteko kantoian 
kokatuta, 1996an Tutiliklas izenarekin 
zabaldu zeban bazar modura Idoia 
Goikoetxeak eta erropadenda bihurtuta 
maiatza hontaraino jardun dau. 
Jatorrizko etxea baserri bat izan zan, 
Labakoa idatzizko dokumentuetan 
eta Pedratxanekua herritarren ahotan. 
Azpiko lokalak jarduera desbardinak 
hartu ditxu, sarrera Zubiaurre kaletik izan 
dabezenak: Maria Arzuagan gozodendia, 
gustu desbardinetako mantekauak, 
kanutillo pastelak eta kremaz betetako 
txutxuak saltzen zitxuana, ardau gozuaz 
batera jateko; Ignacio Ramos eta Anita 
Cuberoren konfekziño-dendia, gerora 
gizonezkuen jantzixetara joko zebana; 
Justi Urizarren jatekodendia eta 
beranduagoko erropadendia; Bigotesen 
Zubiaurre tabernia eta azkenik Idoia 
Goikoetxean Ibis liburudendia. 

Oso txikia nintzela gogoan dut nola osabak esan zidan buruan ideia gehiegi 
nituela eta hobe nuela idazten hasi, “bestela zoratu egingo zara”. Kasu egin nion, 
orduan kasu handia egiten nien-eta nire inguruko helduei. Egunerokoa, animalien 
deskribapenak, istorioak, errezetak, iragarkiak… idazten nituen nire lagun Jonek 
oparitutako tertziopelozko koaderno arrosan. Zortzi urte nituela irabazi nuen 
Juanita Ibaibarriaga Literatur Saria, eta beti esan diet ingurukoei hura izan zela nire 
idazle ibilbidearen maila gorena. 

Nerabezaroan terapia modura erabiltzen nuen idazketa. Euskara eta literaturako 
irakasleak astero bidaltzen zizkigun idazlanen zain egoten nintzen, hitzekin jolastu 
eta esperimentatzeko oparituko zizkidaten aukeretan pentsatzen. Bakarrik sentitzen 
nintzenean, tristuraren eskua ate joka entzuten nuenean, minak begiak puzten 
zizkidanean… boligrafoa eta papera izaten nituen bidelagun. Hitzez eraikitako 
babeslekuak sortzeko gaitasuna nuen orduan, sentimenduak arte bihurtzea amets. 

Unibertsitatean ere idazten jarraitu nuen haurrentzako ipuinak, abestiak, 
bertsoak, gogoetak. Lurpe tabernan lan egiten nuenean, ahozapiak erabiltzen 
nituen zerbitzatzen ari nintzela bururatzen zitzaizkidan olerkiak apuntatzeko. 
Eta gero bat-batean… ezereza. Jada ez dut boligraforik etxetik kanpo eramaten, 
lagunek oparitutako koadernoek hautsa hartzen dute gurasoen etxeko kajoietan, eta 
Instagramen ezik ez dut beste inon idazten. 

Gertukoek galdetzen dutenean, gustatuko litzaidake esatea ez dakidala zergatik 
utzi nion idazteari, edo azalpen ironiko bat bilatzea. Adibidez, “Idazteari utzi diot 
etengabe eskatzen didazuelako idazteko eta jada ez zaidalako gustatzen inguruko 
helduoi kasurik egitea”. Baina ez. Idazteari utzi diot paperaren aurrean eseri eta 
esango dudan hori “nahikoa” ez izateak beldurra ematen didalako. Hori da egia 
biribila. 

Txikitatik zerbait egiteko talentua dugula etengabe entzutean bi gauza gerta 
daitezke. Bat: gure talentuaren gaineko kontzientzia eraikitzen joatea eta gure alde 
erabiltzen ikastea. Bi: gure talentuarekin ezer ez egitea erabakitzea, hura inguratzen 
duten espektatibak bete ezin izatearen inguruko antsietatea handiegia delako. 

Dorletak urtean behin gonbidatzen nau hemen idaztera eta “nahikoa” ez izatearen 
beldurrari partida bat irabazteko esaten diot baietz. Baita beharbada, neure buruari 
gogorarazteko, nahi dudanean babesleku berriak eraikitzeko gaitasuna dudala 
oraindik. Nahiz eta gure buruak etsai bihurtzen dituen maiz, hitzak beti direlako 
etxe. Amesteko, eraldatzeko eta loratzeko erabili ditzagun… beldur eta guzti aurrera 
egiteko. 

Beldur handia ematen dizun zerbait egitera gonbidatzen zaitut gaur, nik ahal 
badut, zuk zergatik ez?

Beldurraren kontrako partida

"Hitzez 
eraikitako 
babeslekuak 
sortzeko 
gaitasuna 
nuen orduan, 
sentimen-
duak arte 
bihurtzea 
amets"

OLATZ SANTOS

KOLABORAZIOA  25



DROGETENITTURRI 334 zkia. 2024ko ekaina

AGURTZA TOTORIKA AZKARATE

Nola gogoratzen duzu haurtzaroa?
Gogoan daukat eliza gaineko lokaletara joaten nintzela 
Ikastolara, eta hango solairu batean katekesiko gela 
txiki-txikiak zeudela. Hortik kanpandorrera igotzen 
zen, bide beldurgarri batetik, eta hantxe ibiltzen ginen 
jolasten. Labaderora ere sarritan joaten ginen. 
Gogoan dituzu txikitako oporrak?
Bai, gurasoek Lekeition daukate etxea eta bertan egoten 
ginen. Aurretik Errioxara ere joaten nintzen, lehengu-
suekin, eta ondotxo gogoratzen ditut udalekuak ere. 
Etxeko R7 horiarekin bidaiatzen genuen: guretzat 
abenturen kotxea izan zen! 
Zer diozu gaztaroaz?
Gaur egun Capri pizzeria dagoen tokian jolas-areto bat 
zegoen, eta han eman genuen gaztaroa. Beste herri ba-
tzuetako jaietara ere joaten ginen noiz edo noiz, baina 
denbora gehiena Ermuan eman nuen. Oso ermuarra 
izan naiz, eta asko maite dut nire herria. 
Umetan zer izan nahi zenuen?
Banekien ez nuela medikua izan nahi, jostorratzek 
sekulako beldurra ematen zidatelako. Gero nahiko 
argi izan nuen irakaskuntzan aritu nahi nuela, ume 
txikiekin. 
Eta zer ikasi zenuen?
Irakasle-ikasketak egin nituen. 
Non egiten duzu lan? 
34 urte daramatzat Ikastolan, eta Lehen Hezkuntzako 
lehen zikloan ematen ditut klaseak.
Zer da lan horretaz gehien estimatzen duzuna?
Umeekin egoten gozatzen dut.
Eta gutxien?
Gero eta izapide eta txosten gehiago eskatzen dizki-
gute, eta presio horrek murrizten du umeei dedikatu 
ahal diegun denbora.  
Asko aldatu da hezkuntza azken urteotan?
Bai, aipatutako izapideen kontu horrez gain, uste dut 
lehen irakasleak bazeukala nolabaiteko autoritatea, 
umeen zein familien aurrean, eta gaur egun hori galdu 
da. Bestalde, eskola-jazarpena eta ziber-jazarpena oso 
goiz hasten da, eta mugikorren eraginez oso nabaria da. 

Eta euskarari dagokionez?
Hor ere aldaketa egon da. Lehen euskara gehiago en-
tzuten zen Ikastola barruan, baina ahozkotasunean 
euskara maila behera doa. Gehiago kostatzen zaigu 
ume txikiek euskaraz hitz egitea, eta lehen prozesu 
hori nagusiagoak zirenean gertatzen zen.   
Noiztik zaude musikari lotuta?
Sei edo zazpi urterekin hasi nintzen poxpolina jotzen 
Txindurrin, eta hamar urte inguru nituenean Maria 
Elena Iturriagagoitiarekin hasi nintzen solfeoa ikas-
ten, bere etxean. Gero Eva Zubizarretarekin ikasi nuen 
akordeoia. Musikako Goi Mailako ikasketak egin eta 
gero, Musika Eskolan egon nintzen lanean, akordeoiko 
eta trikitixako klaseak ematen. Sasoi batean lan biak 
uztartu nituen (Ikastolakoa eta Musika Eskolakoa), 
Ikastolako zuzendaritzan sartu nintzenera arte.
Jarraitzen duzu musika jotzen?

Ermuko Etxe Handian jaioa duela 58 urte. Bera baino nagusiagoa zen neba izan zuen, umetan hil zena. Bi 
seme-alaba ditu eta Anaitasuna Ikastolako irakaslea da azken 34 urteotan. Musikari lotuta txikitatik, alde 
batera utzita zuen txistua berriro hartu du Txindurri Egunean, aspaldiko musikariekin batera jotzeko. 

Testua DORLETA VIDAL 

26  BOTEPRONTOAN

Bai, trikitixa jotzen dut kalejiretan. Txistua utzita neu-
kan, baina aurtengo Txindurri Egunean berriro jo dut, 
aspaldian ibilitako beste txistulari batzuekin batera.  
Aurtengo Txindurri Egunak aspaldian ibilitako txistu-
lariak eta dantzariak bildu ditu....
Bai, eta urte askotan ikusi ez ditudan txistulariekin 
egoteko aukera izan dut, tartean, Miren Bego Idigoras, 
Javi, "Mariachi" eta Arrate eta Itziar Ugalde ahizpak.
Zer egiten duzu aisialdian?
Gehien gustatzen zaidana da familiarekin eta lagune-
kin mendira joatea. Horrez gain, egunean ordu pare 
bat ematen ditut kiroldegian astean zehar: hipopre-
siboak, pilates, total core...  
Non ezagutu zenuen senarra?
Santixauetan elkar ezagutu genuen, Yomy tabernan.
Kuadrillan ibiltzekoa zara? 
Bai, nire betiko kuadrillako lagun asko kanpora joan 
ziren bizitzera, eta urtean hiruzpalau bider elkartzen 
gara elkarrekin bazkaltzeko. Orain, umeen inguruan 
sortutako kuadrillarekin ibiltzen naiz, eta ostiralero 
elkartzen naiz haiekin, poteotxoa egiteko. 
Kontzertuetara joaten zara?
Orain gutxiago, baina lehen asko gustatzen zitzaidan 
Silvio Rodriguez, eta haren kontzertuetara joaten nin-
tzen sarritan. Gaztetxeetan ere ibiltzen ginen asko: 
Hertzainak, Zarama... Gaur egun plazan egiten diren 
erromerietara eta kontzertuetara joaten naiz. 
Telebista, zinea, irratia...
Telebistak berehala aspertzen nau, eta senarrak irratia 

piztuta izaten du etxean, baina ez diot kasu handirik 
egiten. Zinea asko gustatzen zait, baina ez naiz joaten, 
aitzakiaren bat topatzen dut beti!
Bidaiatzea gustatzen zaizu?
Bai, Amsterdamen, Londresen eta Parisen egon naiz, 
esaterako. Aukera banu, Argentinara joango nintzateke.  
Jatun ona zara?
Bai, asko gustatzen zait jatea. Gustuko ditut barazkiak, 
eta ez dago menestra gozo bat baino hoberik! Lekalen 
artean, txitxirioak aukeratuko nituzke.
Biziorik daukazu?
Bai, kafea, baina kontrolpean daukat. 
Zure bertute bat?
Laguntzeko prest nago beti.  
Eta akatsa?
Ez naiz erraz haserretzen baina, berotzen naizenean, 
errurik ez daukanarekin haserretzen naiz batzuetan. 
Eguneko momenturik estimatuena?
Kiroldegian ematen dudan denbora.
Zerk eragiten dizu barrea?
Boteprontoan gertatzen diren gauzek, ezustean. 
Zerk haserretu?
Adostutakoa betetzen ez denean deseroso sentitzen 
naiz. 
Zerbait egin ez izanaren pena duzu?
Ausartagoa ez izanaren damua dut. Buelta asko eman 
dizkiot beti gauzei, ondorioetan pentsatu... 
Bizitzako egunik zoriontsuena?
Umeak jaio zirenean. Gogorra da, baina polita.
Puntuala zara?
Bai, eta gustatzen zait besteak ere puntualak izatea. 
Nahiago duzu hitz egin ala entzun?
Entzun. Talde txikietan parte hartu dezaket, baina 
talde handietan entzutekoa naiz. 
Ondo moldatzen zara teknologia berriekin?
Behar dudanean erabiltzen ditut, ez naiz oso zalea. 
Bidaia etorkizunera edo iraganera?
Zerbait aldatzeko aukera izango banu, iraganera buel-
tatuko nintzakete; bestela, etorkizunera. Dena den, 
uste dut momentuan momentukoa bizi behar dela, 
askotan kostatzen zaidan arren.  

"Ausartagoa ez izanaren damua 
dut. Buelta asko ematen dizkiet 
gauzei, ondorioetan pentsatu..."

"Hezkuntza asko aldatu da azken 
urteotan, gaur egun izapide eta 
txosten asko bete behar dira"

Angel Mari Gastón Resano                                                                        
urte horretako martxoaren 2an Kaltxangoko 

errepidean, Kaminu Barrixak deituriko horie-
tan erretratatuta. Bere atzean Anbrosianeko 

okindegia eta Izarraneko etxea. Beste alderdian 
Forjas Ermua lantegia eta Etxe Berdeak bezala 

ezagututako multzoa, kanpotik margotuta zuten 
berde argiari erreparatuta jarritako izena. Atzean 
idatzita duenaren arabera bere koinatu Juan Jose 

Madinabeitia zoriontzeko postal bezala erabili 
zuen Angel Marik.

Maiatzeko argazkian, Begoña Gorrotxa-
tegi agertzen zela jaso zuen Drogetenittu-

rrik, baina Begoña izan beharrean, bere 
ahizpa zen, Amaia Gorrotxategi.

Argazki hau Santa Ageda egune-
ko ospakizunean aterata dago. 
Bertan agertzen dira: Mari Tere 
Astarloa, Mari Carmen Ormae-
txea, Miren Mallabiabarrena, 
Rosi Zelaieta, Mari Conchi Pa-
gate, Mari Asun Arregi, Blanqui 
Uriarte, Mari Tere Arregi, Jesusa 
Azagirre, Iñaki Mallabiabarre-
na, Beatriz Madariaga, Felipe 
Azagirre, Aurelia Bilbao, Emilio 
Txurruka, Angel Uriarte, Bixente 
Amesti, Justo Azagirre, Luis 
Maria Barrueta, Pako Aranburu, 
Roberto Txurruka, Santi Uzuria-
ga eta Jose Ignacio Pradera.

1963 

1967

E R M U A

M A L L A B I A

*



DROGETENITTURRI 334 zkia. 2024ko ekaina

IRAGARKI LABURRAK ETA zorion agurrak  29

Iragarkia edo zorion-agurra kaleratzeko, bidali mezu 
elektronikoa helbide honetara: drogeten@gmail.com 
Azken eguna: Uztailaren 12a.

Ekainaren 1ean
Zorionak Aratz! Zure 12. 
urtebetetzean, merezi 
duzun bezala ospatzea 
opa dizugu. Ez aldatu inoiz. 
Muxu erraldoia asko maite 
zaituen familiaren partez.

Aimar (uztailaren 4an) eta Alaia (uztailaren 16an)
Ez utzi inoiz elkar maitatzen. Zorionak!

Ekainaren 16an
Zorionak Ane!! 8 urte!! 
Musu handi bat familia 
guztiaren partez.

Uztailaren 1ean
Zorionak Oihan zure 
6. urtebetetzean, zure 
lehengusu Xuanen 
partez. Asko maite 
zaitut!!!!

Ekainaren 19an
Zorionak Aunitz!
Zeu, zeu, zeu, zeu,
zeu, zeu,zeuuuuu..
geure etxeko
printze kapritxosue!
Ilargiraino eta buelta 
aunitz maite zaittugu!

Neska eskaintzen da etxeak 
edo peorak garbitzeko, 
eta pertsona nagusiak 
zein umeak zaintzeko. 
Esperientziarekin. ✆ 686 52 
04 73, Maria.

Neska euskalduna 
eskaintzen da haurrak 
zaintzeko, goizez 
zein arratsaldez. 
Esperientziarekin eta 
magisteritza ikasketekin.  
✆ 648 625 209.

Haurrak zaintzeko 
neska eskaintzen da, 
esperientziaduna eta Haur 
Hezkuntzan graduatua. ✆ 
685 584 587

Matematikako, fisikako eta 
kimikako klase partikularrak 
eskaintzen dira DBHn 
dauden ikasleentzat ✆ 688 
683 655.

IRAGARKI 
LABURRAK

30  UZTAILEKO AGENDA: Santixau aurrekoak 

Uztailaren 14a - Igandea
9:00 SANTIXAUKO VI. PADEL 
TXAPELKETA San Pelaioko 
kantxetan.
10:30 HERRI ARTEKO XXVII. 
XAKE TXAPELKETA plazan.
20:30 Versionarios taldearen 
KONTZERTUA plazan.

Uztailaren 15a - Astelehena 
17:00 SANTIXAUKO VI. PADEL 
TXAPELKETA San Pelaioko 
kantxetan.
19:00 TXARANGEN ARTEKO 
JOLASAK: pepino eta tria-
tloia, plazan. 
20:30 BERTSO JAIALDIA: Iru-
ne Basagoiti, Aitor Tatiegi, 
Oier Etxeberria, Eki Matero-
rena, Araitz Katarain eta Aroa 
Arrizubieta. Gai-jartzailea: 
Ainhoa Urien. Martxoaren 
8a plazan:

Uztailaren 16a - Asteartea
17:00 SANTIXAUKO VI. PADEL 
TXAPELKETA San Pelaioko 
kantxetan.
19:00 TXARANGEN ARTEKO 
JOLASAK: harra eta soka-ti-
ra, plazan.
20:30 D´Capricho Kubako bi-
kotearen KONTZERTUA Mar-
txoaren 8a plazan. 

Uztailaren 17a - Asteazkena
17:00 SANTIXAUKO VI. PADEL 
TXAPELKETA San Pelaioko 
kantxetan.

19:00 TXARANGEN ARTEKO 
JOLASAK: pringue eta jato-
rrizko bekatua, plazan. 
20:30 Maren abeslariaren 
KONTZERTU AKUSTIKOA 
elizpean.

Uztailaren 18a- Osteguna
17:00 SANTIXAUKO VI. PADEL 
TXAPELKETA San Pelaioko 
kantxetan.
19:00 TXARANGEN ARTEKO 
JOLASAK: soka-tira finala eta 
kuboen proba, plazan.
21:00 HERRI OGITARTEKA-
DA, Irulitxa txarangak giro-
tuta, plazan.
22:30 TXARANGEN ABESTI-
LEHIAKETA plazan. Lehiake-
tatik kanpo, Irulitxa txaranga 
arituko da giroa alaitzen.

Uztailaren 19a - Ostirala
17:00 SANTIXAUETAKO VI. 
PADEL TXAPELKETA San Pe-
laiokoko kantxetan.
18:00 LAU T,ERDIKO PILOTA 
PARTIDAK plazan (euria ba 
dago, Aritzmendi pilotale-
kuan).
23:00 María Peláe abeslaria-
ren KONTZERTUA San Pelaio 
plazan, .

Uztailaren 20a - Larunbata
9:00 TXAKURREN ERAKUS-
TALDI-LEHIAKETA Mallabi-
ko Pedro Deunaren zelaian.
9:00 SANTIXAUKO VI. PADEL 

TXAPELKETA San Pelaioko 
kantxetan.
10:00 ARKU-TIRO PROBA, 
plazako pilotalekuan.
16:30 MUS TXAPELKETA pla-
zan.
19:00 DANTZA EMANALDIA, 
Txindurri taldearen eskutik 
plazan.
20:30 DJ FESTA Mar.isk.al. De-
jairekin plazan.
22:00-01:00 PUNTO MOREA 
San Pelaio kalean.
23:00 ETS taldearen KON-
TZERTUA San Pelaio plazan. 
01:00-6:00 PUNTO MOREA 
Patxi plazan.

Uztailaren 21a - Igandea
10:00 SANTIXAUKO VI. PADEL 
TXAPELKETA San Pelaioko 
kantxetan.
11:00 ALDIBEREKO XAKE AZ-
KAR PARTIDEN ERAKUSTAL-
DIA plazan. 
19:00 Ermuko Kultur Etxeek 
MUSIKA ETA DANTZA JAIAL-
DIA eskainiko dute, Brasile-
ko Bale da Cultura Negra do 
Recife eta Hungariako Peter 
Slymes Peters Ilosvai taldeen 
eskutik plazan.

Uztailaren 22a - Astelehena
17:30 HAURRENTZAKO DIS-
KO-FESTA, Lorea Intxausti eta 
Joanes Echevesteren eskutik, 
plazan.
22:30 PLAY-BACK LEHIAKE-

TA, plazan.

Uztailaren 23a - Asteartea
Umeen eguna
11:00 HAURRENTZAKO TXU-
PINAZOA kolore hautsarekin, 
plazan.
11:15 BURUHANDIAK plazan.
11:30-13:30 eta 16:00-19:00 
HAURRENTZAKO UR PAR-
KEA eta TAILERRAK, plazan.
16:00 BURUHANDIAK plazan.
17:30 HAURRENTZAKO TXO-
KOLATE-JANA plazan.
18:30 SANTIXAUKO V. PADEL 
TXAPELKETA San Pelaioko 
kantxetan.
19:00 HAURRENTZAKO DAN-
TZALDIA, Xilipurdi taldearen 
eskutik, plazan.
20:30 APAR JAIA plazan.
22:00-01:00 FESTAN BLAI 
gazteentzako zuzeneko 
musika Javi Hidalgo DJare-
kin Martxoaren 8a plazan.
22:00-01:00 PUNTO MOREA 
Martxoaren 8a plazan.

BESTELAKOAK

Uztailaren 4tik 7ra: 
Sallabente auzoko jaiak: 
hainbat ekintza.

Patxi López






